
Hezkuntzan aukera berdintasuna sustatzeko programetan 2.500 ikaslek baino gehiagok parte hartzen dute
Osteguna, 2008ko irailaren 11. Hezkuntza Departamentuko Aniztasunaren, Orientazioaren eta Kulturaniztasunaren Zerbitzuak argitaratu dituen datuen arabera, eskolatzeko zailtasunak dituzten ikasleentzat diseinatutako programetan 2.574 ikaslek parte hartzen dute. 
Batzuk gure hezkuntza sisteman sartu diren atzerritar ikasleak dira. Hezkuntzaren Lege Organikoaren arabera, “berandu eskolatu diren ikasleak” dira, eta hezkuntzaren arloan dituzten beharrizan nagusiak hizkuntza ez ezagutzeak eta curriculum atzerapenak eragindakoak izaten dira. 
Horietako asko, gainera, egoera sozioekonomiko eta soziokultural txarrean egoten dira. Eragileak hainbat izaten dira: modu irregularrean eskolatzea, ikastetxez sarritan aldatzea, motibaziorik eza, desoreka emozionala, familia aukerarik eza, etab. Nolanahi ere, bertakoak diren ikasleetako batzuk ere egoera horretan egoten dira. 

Zailtasun horiei guztiei aurre egiteko, Hezkuntza Departamentuak hainbat neurri hartzen ditu, ikasleak gizarteratzeko eta euren hezkuntza egoera normalizatzeko. Programa hauei buruz ari gara: 

Lehen Hezkuntzako programak
Haur eta Lehen Hezkuntzako ikastetxeei laguntzeko programa: Lehen Hezkuntzarako programa honen bidez, hezkuntza sostengua behar duten ikasleen ehuneko handia duten ikastetxeetarako irakasle gehiago eskaintzen ditu Hezkuntza Departamentuak, ohiko irakasleen lana osatzeko. Aipaturiko ikasleak ikaskuntza prozesuan atzeratuta egoten dira, nabarmen, hizkuntza ezagutzen ez dutelako, eskolara eta gizartera egokitzeko zailtasunak dituztelako, edo bestelako arazoak dituztelako. 
2007/08 ikasturtean 41 herritako 60 ikastetxetan egin dute programa (58, publikoak, eta 2, itunpekoak), eta 1.538 ikaslek parte hartu dute bertan (1.261, atzerritarrak, eta 277, nafarrak). Programan Lehen Hezkuntzako 87 irakasle jardun dira. 

Eskolako laguntza emateko programa: ikasteko zailtasunak dituzten eta familian nahikoa sostengurik jaso ezin duten ikasleentzako programa da (batik bat Lehen Hezkuntzako hirugarren zikloko ikasleentzako programa). Astean 4 orduz egiten dute, eskola orduetatik kanpo, eta eskola aukerak hobetzea eta DBHra baldintza hobeetan iristea ahalbidetzen du. Xede horretarako, irakurtzeko ohitura, ikasketa teknikak eta oinarrizko trebetasunak garatzen dituzte, eta ikasleek ohiko lan erritmoarekin eta irakasgai bakoitzeko betebeharrekin bat egin dezaten bultzatzen dute. 
2007/08 ikasturtean 24 herritako 35 ikastetxe publikotan egin dute programa, eta 519 ikaslek parte hartu dute bertan (396, atzerritarrak, eta 123, Estatukoak). 

Lehen Hezkuntzarako programa gehiago ere badaude, baina horietarako bitarteko gutxiago erabiltzen dituzte, eta ikastetxe gutxiagotan egiten dituzte. Hala eta guztiz, garrantzizko programak dira. Honako hauei buruz ari gara:

Aldi baterako ikasleei laguntzeko programa: zainzuriaren kanpaina eta mahats bilketa tarteko Foru Komunitatera etortzen diren sasoiko langileen seme-alabak eskolara joan daitezen bermatzeko programa. 

Portugalgo hizkuntzari eta kulturari buruzko programa: portugaldar ikasleentzako programa, jatorrizko hizkuntzarekiko eta kulturarekiko harremanari eustea eta nortasuna indartzea ahalbidetzen duena. 
Azkeneko bi programetan irakasle bat jardun da, 4 ikastetxetan. 

Bigarren Hezkuntzako programak
Gaztelaniaren erabileran murgiltzeko programa: Nafarroako hezkuntza sisteman estreinakoz sartu diren eta gaztelania ezagutzen ez duten atzerritar ikasleek hizkuntza modu intentsiboan ikastea du helburu. Gainera, Espainiako eta Nafarroako kultura ezagutzera ematea eta atzerritar ikasleak ikastetxeetan integratu daitezen bultzatzea era baditu helburu. 

2007/08 ikasturtean 9 herritako 15 ikastetxetan egin dute programa (13, BHI/DBHI publikoak, eta 2, itunpekoak), eta 170 ikaslek parte hartu dute bertan (47, marokoarrak; 28, bulgariarrak; 17, errumaniarrak; eta 14, ukrainarrak). 

Laguntza akademikoaren programa: haren helburu nagusia ikasteko zailtasunak dituzten ikasleen aukerak hobetzea da (batik bat Bigarren Hezkuntzako 1. eta 2. mailako ikasleen aukerak). Ikasleei sostengua eskaintzen diete, eskola orduetatik kanpo, eta helburu zehatzak honako hauek izaten dira: oinarrizko trebetasunak eskuratzea, irakurketa ohiturak hobetzea, eta ohiko lan erritmoarekin eta irakasgai bakoitzeko betebeharrekin bat egitea.. 
2007/08 ikasturtean 5 herritako 5 ikastetxe publikotan egin dute programa, eta 99 ikaslek parte hartu dute bertan (60, atzerritarrak, eta 29, Estatukoak). 

Laguntza eta sostengu programa: Bigarren Hezkuntzako ikastetxe batzuetan egiten dute; kokalekuaren eta inguruko eskola ezaugarrien ondorioz egoera kultural eta sozial txarrean bizi diren ikasle ugari biltzen diren ikastetxeetan, hain zuzen. Programaren helburuak honako hauek dira: ikasle horiek gehiago ikasi, ikastetxean parte hartu, eta ahaideekin harreman hobea izan dezaten bultzatzea, eskolara ez joatea erabakitzen dutenen kopurua txikitzeko. Ikasteko motibazio txikia, eskola atzerapen pilatua, eta gizarteratze maila txikia duten ikasleak izaten dira. 
2007/08 ikasturtean 10 herritako 12 ikastetxe publikotan egin dute programa, eta 155 ikaslek parte hartu dute bertan (87, atzerritarrak, eta 68, Estatukoak). 

Curriculum egokituaren programa (garai bateko Curriculum Egokituaren Unitateak): portaera arazoak dituzten eta ikasgelako lanera egokitzen ez diren Bigarren Hezkuntzako ikasleei hezkuntza erantzun egokia ematea helburu duen programa da. Programako lan metodologia praktikoa da, batik bat, eta haren ardatzak ikasleak laneratzea, bizimodu aktiboa, eta heldutasuna dira. 

2007/08 ikasturtean 107 eskaeraren izapideak egin zituzten, eta 14 atzera bota zituzten. Gainerakoak, 93, Curriculum Egokituaren Unitateei esleitu zizkieten (6, kanpokoak, eta 4, ikastetxe publikoetan eta itunpeko ikastetxeetan). 

Beste proiektu edo hezkuntza esperientzia batzuen finantzaketa

Nafarroako Gobernuko Hezkuntza Departamentuak, hurrenez hurreneko laugarren urtez, Nafarroako ikastetxe publikoetako eta itunpeko ikastetxeetako lan taldeek bultzatutako Kulturarteko Hezkuntzako proiektuetarako diru laguntzak eta finantzaketa eskaini ditu. Sarritan, GKE, gizarte zerbitzu, udal, erakunde eta komunitateetako kideekin elkarlanean aritzen dira irakasleak. 
Gainera, itunpeko ikastetxeetarako hezkuntza ordainaren deialdiak ere egiten dituzte, eta hala, bitartekoak eskaintzen dizkiete, hezkuntza sisteman berandu sartzeagatik edo egoera txarrean egoteagatik hezkuntzaren arloko beharrizan espezifikoak dituzten ikasleei laguntzeko profesionalak kontratatzeko. 2008/09 ikasturterako 500.000 euro eman ditu Gobernuak, laguntza eskatu duten 40 ikastetxeen artean banatzeko. 
Deialdi berean beste 500.000 euro eman dituzte, itunpeko ikastetxeei jantokirako eta ekipamenduetarako laguntzak emateko. Laguntzak ikastetxeek ematen dizkiete, zuzenean, horren beharrean dauden ikasleen familiei. 

Bestalde, ikasleen %15 edo gehiago egoera txarrean dauden ikasleak direnean, ikastetxeek laguntzak jasotzen dituzte, ikasle horiek eskolatzeko gastuetarako: liburuak, kopiak, eskolako irtenaldiak, gorputz heziketako ekipamendua, eta beste batzuk. 

Azkenik, egoera ekonomiko txarrean dauden ikasleak artatzeko laguntza ekonomikoen deialdia egiten dute ikastetxe publikoetarako. Materialarekin eta ekipamenduarekin zerikusia duten gastuetarako laguntzak izaten dira (liburuak, kopiak, koadernoak, eskolako irtenaldiak, gorputz heziketako ekipamendua, eta beste batzuk). 2008-09 ikasturteari dagokionez, Hezkuntza Departamentuak 154.465 euroko aurrekontua du, eskatzaileen artean banatzeko. 






	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 5


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 2 de 5



[image: image1.png][image: image2.png][image: image3.png][image: image4.png][image: image5.png][image: image6.png]